
БАЙКОТ
ЦІ НЕ БАЙКОТ?

ЯДЗЕРНАЯ ПАГРОЗА

МАКЕТ АЭС, якую плануецца пабудаваць у Беларусі, на міжна-
роднай спецыялізаванай выставе “Ядзерная энергія - 2008”.
Мінск, фота з архіву.

УДЗЕЛЬНІК ЧАРНОБЫЛЬСКАГА ШЛЯХУ. Мінск, 26 красавіка
2008 году. Фота з архіву.

Месцам збудавання атам
най станцыі выбрана вёска
Кукшынава Горацкага раёну,
у 56 кіламетрах ад Магілёва.
Рашэнне, нібыта, канчаткова
не  прынята.  Ёсць  яшчэ
іншыя меркаваныя пляцоўкі
–  у  Магілёўскай,  Гродзенс
кай  і  Віцебскай  абласцях.
Але выглядае, што будаўніц
тва  АЭС у  РБ стала фактам.
Прынамсі, у гэтым перакон
ваюць выказванні прэзідэн
та  Нацыянальнай  акадэміі
навук  Мясніковіча,  іншых
афіцыйных асобаў.

Грамадская думка ў гэтым
пытанні  падзялілася.  Не
толькі прадстаўнікі ўладаў,

многія  навукоўцы  і  нават
дзеячы апазіцыі апошнім ча
сам выказваюцца ў падтрым
ку  АЭС.  Галоўны  аргумент
“за” – гэта дазволіць атрымл
іваць больш танную электра
энергію, а значыць, пазбавіц
ца  залежнасці  ад  паставак
нафты і газа з Расіі.

Чарнобыль ужо не адыг
рывае вырашальнай ролі ў
масавай свядомасці белару
саў.  Да  таго  ж,  за  мінулую
чвэрць стагоддзя тэхналогіі
ў  галіне  ядзернай  бяспекі
прасунуліся далёка наперад.
Ды нават у 1986м годзе чар
нобыльскі рэактар РБМК ужо
быў  пачварным  анахраніз

мам. Як  і пабудаваны пасля
катастрофы саркафаг.

Але спрэчкі на тэмы эка
намічнай мэтазгоднасці ды
экалогіі, як падаецца, завод
зяць дыскусію ў бок ад сап
раўднай праблемы.

Дзесяць гадоў таму, у лю
тым 1998га году Аляксандр
Зімоўскі  –  цяперашні
кіраўнік дзяржтэлерадыё, а
тады  вядучы  аналітычнай
праграмы “Рэзананс” на БТ
–  ашаламіў  свет  заявай  аб
тым, што Беларусь мае дзве
тоны  збройнага  плутонію  і
ўзбагачонага  ўрану.  А  гэта
“пры жаданні цалкам дазва
ляе некалькі змяніць статус

нашай не такой ужо буйной
дзяржавы  на  каляядзерны
альбо  парогавы”,  –  казаў
тады аналітык.

Хутка  выявілася,  што
размова  не  пра  збройны
плутоній,   а  пра  дзве  тоны
ядзерных адпадкаў у рэакта
ры  ў  лабараторыі  “Сосны”
пад  Мінскам.  Рэактар  той,
дарэчы,  даўно  дэмантава
ны.  А  тыя  словы  многія  ў
кіраўніцтве  РБ,  напэўна,
сёння  не  хочуць  згадваць.
Тым больш, што подпіс Бе
ларусі стаіць пад міжнарод
най  Дамовай  аб  нераспаў
сюджванні ядзернай зброі.

Заканчэнне на стар.4

ШТО НЯСЕ БЕЛАРУСІ ПАБУДОВА АТАМНАЙ ЭЛЕКТРАСТАНЦЫІ?

ЦІ ПАДТРЫМЛІВАЕЦЕ ВЫ ІДЭЮ БАЙКОТУ
ПАРЛАМЕНЦКІХ ВЫБАРАЎ 2008 ГОДУ?
СТАНІСЛАЎ ШУШКЕВІЧ, ЛІДЭР САЦЫЯЛ-
ДЭМАКРАТЫЧНАЙ ГРАМАДЫ:

“ГЭТА АДЗІНА ПРАВІЛЬНАЯ ІДЭЯ”
Мне на сённяшні дзень здаецца, што гэта адзіна правільная

ідэя. Але я не ў праве вырашаць гэтае пытанне сам. Мы збярэм
у бліжэйшы час цэнтральную раду. Улічваючы тое, што спадары
ня Ярмошына дрэнна адрэагавала на наш ліст наконт таго, каб
зрабіць падлік галасоў адкрытым і прыстойным, відавочна, што
байкот застаецца адзіным выйсцем з палітычнай сітуацыі на
гэты момант. Але ўсё вырашыць наша цэнтральная рада.

ВАЛЯНЦІН, ПРАГРАМІСТ:

“БАЙКОТ – КОНТРПРАДУКТЫЎНЫ”
Калі б нейкія партыі, якія маглі рэальна сабраць пад трыц

цаць працэнтаў галасоў, байкатавалі выбары, гэта было б,
прынамсі, гучна. Але ў нашым выпадку важней зафіксаваць
парушэнні закону з боку ўладаў, чым быць выбранымі ў па
лату. Таму байкот – абсалютна контрпрадуктыўная дзея.

РАМАН ЯКАЎЛЕЎСКІ, ЖУРНАЛІСТ:

“Я АСАБІСТА БАЙКАТУЮ ВЫБАРЫ”
А я ўсе апошнія выбары байкатую асабіста. Таму што існу

ючы ў Беларусі выбарчы кодэкс не забяспечвае вольнага во
левыяўлення выбарца. Я не бачу ніякага сэнсу гуляць у гэтыя
гульні. Гэта дыскусія на тэму, колькі павінна быць квадратных
метраў у клетцы. Таму я асабіста байкатую заўсёды.  І таму
стаўлюся да байкоту станоўча.

ЯЎГЕН, БІЗНЕСМЕН:

“НЕ ТРЭБА БЫЦЬ БЛАЗНАМІ”
Я не падтрымліваю гэтыя гульні. Але той, хто хоча, каб тут

была дэмакратыя, павінен рабіць тое, што павінен. Павінны
вылучацца кандыдаты, павінна весціся агітацыя, парушэнні
павінны рэгістравацца. Не трэба быць блазнамі. Трэба з ула
даў рабіць блазнаў. Хай яны парушаюць уласныя законы. А
сказаць, што “мы не будзем прымаць удзел у фарсе” – гэта ад
даць усё Лукашэнку. Што яму і трэба. Для ягоных будучых
разважанняў пра “маргінальную апазіцыю”.

СЯРГЕЙ КЛЯКІН, ЛІДЭР ПКБ:

“БАЙКОТ – ГЭТА СЛАБАЯ ПАЗІЦЫЯ”
Не падтрымліваю, бо байкот ва ўмовах Беларусі – гэта глуп

ства. І тыя, хто яго прапануюць, проста не разумеюць палітыч
ную сітуацыю. Хай не ўдзельнічаюць “у фарсе”. Лягчэй легчы на
канапу і піць піва. З гэтага вынікае іншае пытанне. А навошта
наогул весці палітычную барацьбу з рэжымам, калі ўсё відавоч
на? Рэжым моцны, ён кантралюе ўсё наогул. Трэба легчы на ка
напу і чакаць смерці гэтага рэжыму. Байкот – гэта вельмі сла
бая пазіцыя. Яна магчымая тады, калі ёсць нейкія дэмакратыч
ныя ўмовы. Тады можна зрабіць нешта для таго, каб людзі не
прыйшлі на выбары. А для гэтага патрэбна, каб людзі ведалі,
чаму яны не павінны ісці. А для гэтага трэба мець у руках моц
ныя сродкі масавай інфармацыі. Нашага грамадзяніна хутчэй
можна ўгаварыць пайсці на выбары, чым байкатаваць выбары.
Гэта вельмі доўгая праца, і байкот вельмі рэдка дзе ўжываецца
ў свеце. І з дапамогай байкоту ніхто яшчэ не прыходзіў да ўлады.

СЯРГЕЙ, БУХГАЛТАР:

“ПАЧАКАЮ ПРЭЗІДЭНЦКІХ ВЫБАРАЎ”
Я на гэтыя выбары не пайду. Але гэта не байкот. Проста не

бачу сэнсу ў гэтым. Альбо яны выкінуць мой бюлетэнь “за
апазіцыянера”, калі я пайду. Альбо паставяць птушку “за свай
го”, калі я не пайду. Што ад гэтага зменіцца? Я лепш пачакаю
прэзідэнцкіх выбараў.

АЛЕСЬ АНЦІПЕНКА, КУЛЬТУРОЛАГ:

“ГЭТА ПЫТАННЕ ГРАМАДСТВУ”
Я настолькі глыбока задумаўся над гэтым пытаннем, што

не маю адказу. Я спрабую зразумець для сябе, якое рашэнне
трэба прыняць. Зразумець не сэрцам ці інтэлектам, але ўсёй
сваёй істотай. І сёння я ніяк не магу адказаць.  Гэтае пытанне
зададзена нашаму грамадству. Грамадства на яго ніяк не рэ
агуе. А некаторыя задумаліся. У тым ліку і я. Мяне стрымлівае
з пэўным адказам адсутнасць рацыянальнага разліку. Я па
куль не магу пралічыць сітуацыю. Я не кіруюся сэрцам. Я не
кіруюся інтуіцыяй. Я кіруюся рацыянальным разлікам, які ба
зуецца на сэрцы, на інтуіцыі і на спробе зразумець, што ёсць
Беларусь. І пакуль гэта ўсё ў мяне не складаецца ў адказ.

АЛЕНА, СТУДЭНТКА:

“РАПТАМ МОЙ ГОЛАС НЕШТА ЗНАЧЫЦЬ”?
У мяне гэтыя выбары будуць першыя ў жыцці, калі я змагу

прагаласаваць. І што? Вы мне раіце не скарыстацца сваім го
ласам? Не, я на выбары пайду абавязкова. Хочацца пабыць
дарослай. А раптам, мой голас нешта вырашыць?

АЛЕСЬ МІХАЛЕВІЧ, БНФ:

“БАЙКОТ НЕ ПАДТРЫМЛІВАЮ”
Не, я не падтрымліваю ідэю байкоту выбараў. Я лічу, што

вельмі важна, каб усе дэмакратычныя сілы дамовіліся адносна
супольнай тактыкі. Паколькі я не бачу верагоднасці, што боль
шасць дамовіцца адносна байкоту, то я яго і не падтрымліваю.

ВАЛЯНЦІН АКУДОВІЧ, ФІЛОСАФ:

“Я ЗА ЎДЗЕЛ У ВЫБАРАХ”
Не падтрымліваю і ніколі не падтрымліваў. Мне добра вядо

мыя аргументы тых, хто заклікае да байкоту. Перадусім гэта тое,
што дэпутаты ў Вярхоўны Савет рэальна ў нашай сітуацыі не
абіраюцца, а прызначаюцца ўладамі. Што не маючы шанцаў пе
рамагчы, апазіцыя сваім удзелам толькі легітымізуе ўладу. Гэтыя
і мноства іншых аргументаў слушныя. Але толькі прымаючы
ўдзел у выбарах, апазіцыя рэальна легітымізуе сябе ў вачах бе
ларускага грамадства. Юрыдычная рэгістрацыя палітычных
партый і рухаў – гэта толькі фармальны акт. Вулічныя акцыі –
толькі форма супраціву ўладам. А вось выбары – гэта ўжо сап
раўднае сведчанне таго, што апазіцыя рэальна выяўляе сябе ў
жыцці краіны. Ёсць яшчэ адзін вельмі істотны аргумент супраць
байкоту. Для асноўнай масы насельніцтва Беларусі, як, дарэчы,
і для ўсіх структураў улады, апазіцыя бачыцца ворагам і народа
і дзяржавы. І таму кожны ўдзел апазіцыі ў выбарах проста ці
ўскосна калі не разбурае, дык ставіць пад сумнеў гэты стэрэа
тып. Карацей кажучы, байкатаваць выбары – гэта з уласнае волі
мацаваць стэрэатып апазіцыі як ворага беларускага народа.

Панарама
БАЗАВЫ ЭЛЕМЕНТ

Суседзі
ЗВАРОТНЫ
АДЛІКМАЗ, Палімір і Нафтан на продаж – ЗША заклапочаны станам Эмануіла Зельцера –

у Багушэўску пратэстуюць хворыя на сухоты – беларускія хрысціянскія дэмакраты накіра-
валі Біблію палітвязням – смерць паэткі – Індыяна Джонс родам з Мінска

19 траўня Аляксандр Лука-
шэнка  правёў  перамовы  з
кіраўніком холдынгу “Базавы
элемент” і кампаніі “Рускія ма
шыны” Алегам Дзерыпаскам
наконт лёсу МАЗа. А 20 траўня
намеснік старшыні канцэрна
Белнафтахім Міхаіл Асіпенка
паведаміў, што цяпер разгля
даюцца прапановы замежных
інвестараў адносна “Паліміра”,
“Нафтана”,  магілёўскага
“Хімвалакна”  ды  іншых.  (Ка-
ментар на гэтую тэму чытай-
це ў нашай газеце на стар. 5)

Урад  ЗША, які  пашырыў
санкцыі супраць Белнафтахі
ма, тым часам ізноў выказаў
клопат пра стан здароўя аме
рыканскага  грамадзяніна
Эмануіла Зельцера,  якога
затрымалі ў Беларусі 12 сака
віка 2008 году. У заяве Дзяр
жаўнага дэпартамента ад 19
траўня   гаворыцца:  “У  часе
другога  візіту  25  красавіка
прадстаўнік консульства заф
іксаваў сур’ёзнае пагаршэнне
здароўя  Э.Зельцера,  які  не
атрымлівае неабходных яму
штодзённа лекаў”.

Як вядома, падставай для
пашырэння  санкцыяў  ЗША
стала тое, што ў турмах дагэ
туль утрымліваюцца палітыч
ныя вязні. Беларускія хрысц-
іянскія дэмакраты   днямі
правялі дабрачынную акцыю:
накіравалі беларускім паліт
вязням камплект кніг. Аляк
сандр  Казулін,  Андрэй  Кім,
Сяргей Парсюкевіч, Зміцер
Лісеенка атрымаюць Біблію ў
беларускім перакладзе, кнігі
на  хрысціянскія  тэмы  Юркі
Рапецкага, іншую хрысціянс
кую літаратуру. Павел Севя
рынец, сустаршыня аргкамі
тэта  БХД    выказаў  надзею,
што “Бібліятэчка верніка” да
паможа кожнаму палітвязню
паверыць у Бога і ўсвядоміць
сваё пакліканне”.

Маральная і асабліва – ма
тэрыяльная дапамога, аднак,
не менш патрэбна сёння гра
мадзянам, пазбаўленым льго
таў, а часам і элементарных
умоваў для жыцця і здароўя.
Як  паведаміла  наша  карэс
пандэнтка з Віцебскай воб
ласці, сям’я хворых на сухо-
ты распачала барацьбу за па
ляпшэнне ўмоваў у бальніцы

ГАРЫСАН ФОРД  у ролі
Індыяны Джонса.

ПАВЕЛ СЕВЯРЫНЕЦ складае “Бібліятэчку верніка”.

Нядаўна Аляксандр Лука
шэнка  ў  сваім  штогадовым
пасланні  заявіў,  што  РБ  да
2010 году плануе ўвайсці ў
першую трыццатку краінаў з
найлепшымі ўмовамі бізнесу.
Між тым, паводле рэйтынгу
міжнароднай  арганізацыі
Doing  Business  Беларусь  у
2007 годзе заняла ў гэтым па
казчыку 110 месца.

Праўда, РБ у эканамічных
рэформах адстала не нашмат
ад Расіі, якая займае 106 месца.
Украіна апынулася аж на 139м
месцы, адразу ўслед за Ўзбекі
станам. А вось нашы суседзі
Латвія і Літва занялі адпаведна
22 і 26 месцы. У Польшчы 74.
Між тым, яшчэ нядаўна кіраў
ніцтва РБ заяўляла, што мае
намер  у  бліжэйшыя  гады
ўвайсці ў лік першых дваццаці
пяці ў свеце. Але для гэтага ёй
давялося б абагнаць спачатку
такія  краіны,  напрыклад,  як
Францыя (31), Рэспубліка Ка
рэя (30), Аўстрыя (25).

Першую дваццатку сёння
замыкае Германія. Высокае 18
е месца, заняла Грузія, якая
трэці год запар лідзіруе сярод
краінаў, якія праводзяць рэ
формы. Яны скіраваныя на па
ляпшэнне  ўмоваў  бізнесу  –
напрыклад,  у  атрыманні
ліцэнзіяў на прадпрымальніц
кую  дзейнасць,  адкрыцці
прадпрыемстваў,  абароне
інвестараў і г.д. Яшчэ вышэй на
прыступку стаіць Эстонія. Там
створаны найлепшыя ўмовы ў
параўнанні  з  усімі  астатнімі
постсацыялістычнымі рэспуб
лікамі. Дарэчы, усім вядомая
эстонская кампанія Скайп (па
пулярны інтэрнэтсервер, які
дазваляе забяспечыць тэле
фонную сувязь для карысталь
нікаў па ўсім свеце) стала лідэ
рам у сваёй галіне.

Першае месца ў рэйтынгу
займае Сінгапур. Следам за
ім  ідуць  Новая  Зеландыя,
ЗША і Ганконг.

Венесуэла, з якой развівае
эканамічныя  стасункі  РБ,
лідзіруе ў плане “негатыўных
рэформаў”. Весці бізнес у гэ
тай  краіне  з  кожным  годам
усё больш складана. У рэйтын
гу  яна  займае  сёмае  месца
знізу.  За  ёй  толькі  Чад,  Бу
рундзі і некалькі іншых афры
канскіх дзяржаваў…

Паводле doingbusiness.org

мястэчка Багушэўск. Паводле
іх словаў, жахлівыя ўмовы ў
бальніцы не спрыялі  іх выз
дараўленню. Наадварот, стан
здароўя пагоршыўся. У пала
тах замест санвузлоў стаяць
вёдры,  сцены  працякаюць,
хворыя не атрымліваюць на
лежнай  дапамогі.  Каб  пры
цягнуць увагу да жудаснага
стану медыцынскай устано
вы, сям’я сухотнікаў вырашы
ла абвясціць галадоўку. Да
ведаўшыся  пра  гэта,  прад
стаўнікі адміністрацыі бальн
іцы хутка “вылечылі” пацыен

таў  –  19 траўня   яны  былі
тэрмінова выпісаныя са сло
вамі “нам тут апазіцыя непат
рэбная”. Пасля гэтага   гала
доўку абвясцілі яшчэ 100 па
цыентаў бальніцы.

Яшчэ адна сумная навіна
тыдня – 19 траўня ў падмас
коўным санаторыі ў Пярхуш
каве раптоўна памёрла вя
домая паэтка Рыма Казако-
ва. Яна нарадзілася ў Севас
топалі  ў  1932  годзе  ў  сям’і
афіцэра. Бацька яе – Марк –
родам зпад Віцебска. Ран
няе дзяцінства яна правяла
ў Беларусі. Як казала сама
паэтка,  яе  першай  мовай
была беларуская. Рыма Каза
кова ваявала на фронце, але
ніколі не пісала пра вайну з
пафасам, выступала супраць
яе гераізацыі. Гэта яе збліжа
ла з Васілём Быкавым, з якім
была знаёмая. Часопіс “Дзе
яслоў” нядаўна надрукаваў
верш Казаковай, прысвеча

ны памяці Быкава.
Высветлілася, што супер

зорка  галівудскага  кіно  Га-
рысан Форд таксама мае ка
рані ў Беларусі. “Мае бабуля і
дзядуля былі родам з Мінска,
але пазнаёміліся ў Брукліне”
(раён у НьюЙорку – рэд;) –
цытуе Гарысана Форда газета
“Салідарнасць”.  Яго  бацькі
былі яўрэйскімі эмігрантамі.
Актор нарадзіўся ў 1942 год
зе ў Чыкага. Сапраўдная слава
прыйшла  да  актора  пасля
таго, як ён зняўся ў галоўнай
ролі ў фільме Спілберга “Інды

яна Джонс у Пошуках Згубле
нага Каўчэга”. Праз дваццаць
гадоў  у  пракат  выходзіць
працяг кінаэпапеі – “Індыяна
Джонс  і Каралеўства Крыш
тальнага  Чэрапа”  з  Гарыса
нам Фордам у галоўнай ролі.
Інфармацыйны паказ стужкі,
дарэчы,  адбыўся  днямі  на
кінафестывалі ў Канах.

ЯДЗЕРНАЯ ПАГРОЗА
ШТО НЯСЕ БЕЛАРУСІ ПАБУДОВА АТАМНАЙ ЭЛЕКТРАСТАНЦЫІ?
Заканчэнне. Пачатак на стар.1

Але ж Аляксандр Лукашэн
ка  з  таго  часу  не  аднойчы
публічна выказваў шкадаван
не, што з тэрыторыі РБ былі
выведзены расійскія ракеты з
ядзернымі баягалоўкамі. І што
краіна, нібыта, не атрымала
за гэта ніякай кампенсацыі з
боку ядзерных дзяржаваў.

Атрымаць  збройны  плу
тоній, неабходны для вырабу,
скажам, атамнай бомбы, з яд
зернага паліва для АЭС, безу
моўна,  няпроста.  Асабліва,
калі  размова  вядзецца  пра
сучасныя  рэактары.  Але  ж
нічога  немагчымага  ў  сён
няшнім свеце няма.

Паўночная Карэя шантажа

ІНВАЛІД? ПРЫНЯСІЦЕ
ХАРАКТАРЫСТЫКУ З ПРАЦЫ

Я інвалід ІІІй групы.
Раней мне гэта давала права
на некаторыя льготы,
напрыклад, скідкі на лекі –
50%. Пасля таго, як выйшаў
указ пра льготы, мой статус
дае права толькі на жабрац
кую, не пабаюся гэтага слова,
інвалідскую пенсію. Для
гэтага раз на год трэба
прайсці, вядома, медкамісію,
так званы МРЭК, каб пац
вердзіць сваю інваліднасць.

Але  цяпер,  аказваецца,
мала зрабіць поўнае медыч
нае  абследаванне,  прайсці
ўсіх дактароў  і сабраць да
ведкі.  Цяпер  у  медкамісію
трэба прадставіць яшчэ і ха
рактарыстыку з месца працы

на  спецыяльным  бланку,  з
подпісам кіраўніка  і пячат
кай. Але ж многія  інваліды,
напрыклад, працуюць па да
гаворы,  у  сябе  дома.  Бо
ездзіць штодня на працу  ім
цяжка (гэта я не пра сябе).

Але  і  гэта  яшчэ  не  ўсё.
Трэба  зрабць  копіі  ўсіх  (!)
старонак працоўнай кніжкі.
А ксеракопія ж таксама гро
шай  каштуе.  Дактары  самі
здзіўляюцца такім “інавацы
ям” чыноўнікаў.

А я вось сабе думаю – гэта
што,  вынік  упарадкавання
льготаў?  Ці  гэта  робіцца  ў
рамках  указу  Лукашэнкі  аб
узмацненні барацьбы з бю
ракратыяй?

Мне  чамусці  падаецца,
што  тут  не  толькі  глупства
або свавольства чыноўнікаў.
Тут, хутчэй, цынічны разлік.
Чым болей  інваліды будуць
хадзіць па рознага роду да
ведкі, тым менш людзей дой
дзе да сабесу. Вось табе і эка
номія дзяржаўных сродкаў.

Я чуў недзе, што ў Маскве
сабесы спецыяльна ўладко
ўваюцца  на  самых  верхніх
паверхах адміністрацыйных
будынкаў, каб людзі на мылі
цах не маглі туды ўзабрацца
і меней турбавалі чыноўні
каў. Таксама добры спосаб.
Але нашы чыноўнікі, думаю,
хітрэйшыя.

Я. ТЫЛЬКІН

Пошта рэдакцыі

вала ЗША, Кітай і Расію сваімі
заявамі  пра  наяўнасць  у  яе
атамнай бомбы і нават выпра
бавала нейкае “ядзернае пры
стасаванне”. У выніку вядучыя
дзяржавы  свету  прымусілі
КНДР пад пагрозай эканаміч
най блакады спыніць “мірны
атамны рэактар” у Ёнбене.

Прэзідэнт  Ірана  Махмуд
Ахмадзінежад адкрыта заяўя
ле,  што  развіццё  атамнай
энергетыкі ў гэтай краіне пат
рэбна не толькі з эканамічных
прычынаў, але і для стварэння
ўласнай ядзернай зброі. І гэта
не проста заявы. Нават Расія,
якая  дапамагае  Ірану  буда
ваць АЭС у Бушэры, далучыла
ся  нядаўна  да  міжнародных
санкцыяў, каб вымусіць Тэге
ран пайсці на супрацоўніцтва
з МАГАТЭ і зрабіць свае атам
ныя праекты празрыстымі.

Сітуацыя з  “празрыстас
цю” ў РБ нічым не лепшая –
у  тым  ліку,  у  дачыненні  да
будаўніцтва АЭС.

Пакуль мы не чулі адказаў
на многія важныя пытанні.  І
не толькі пра тое, хто будзе
будаваць станцыю. Хто і ад
куль будзе завозіць нізкаўзба

ПЕНСІЯНЕР  вязе пакупкі з
гіпермаркета. Мінск, 2008 год.

ВЫМЯРЭННЕ ЎЗРОЎНЮ РАДЫЯЦЫІ падчас вучэнняў гра
мадзянскай абароны. Мінск, фота з архіву.

гачоны  ўран  у  Беларусь  у
якасці ядзернага паліва? На
колькі надзейным будзе кант
роль за яго перасоўваннем і
захаваннем? Ці справіцца Бе
ларусь самастойна з перапра
цоўкай і пахаваннем вялікай
колькасці  ядзерных  адпад
каў?  Дзе  будуць  ядзерныя
магільнікі? І як будуць склад
вацца адносіны РБ з Расіяй і
іншымі суседзямі? А галоўнае
– наколькі мы ўсе будзем да
лучаныя да  інфармацыі пра
тое, што адбываецца, каб не
стаць закладнікамі новай ка
тастрофы або вайны? Пакуль
няма  адказаў,  захоўваецца
атамная пагроза.

А.УЛАСАЎ

№115, 22-29.5.2008 г.

“ДЫЯМЕНТЫ”  ДЛЯ ДЫКТАТУРЫ
ПЕРАМОВЫ АБ ПРОДАЖЫ ДЗЯРЖПРАДПРЫЕМСТВАЎ

ВЯДУЦЦА ПРЫ ЗАЧЫНЕНЫХ ДЗВЯРАХ
Апошнімі днямі ўлады РБ

актывізавалі  размовы  пра
продаж шэрагу буйнейшых
прадпрыемстваў краіны.  “З
малатка” могуць пайсці МАЗ,
“Палімір”,  “Нафтан”, БЕСТ...
Усё  гэта  робіцца, каб  заха
ваць уладу ды існуючы палі
тычны рэжым.

Сачыце  за  падзеямі.  19
траўня Аляксандр Лукашэнка
сустракаецца з вядомым ра
сейскім  алігархам  Алегам
Дзерыпаскам.  Гутарка  ідзе
пра адно з буйнейшых бела
рускіх  прадпрыемстваў  –
Мінскі аўтамабільны завод.

Лукашэнка  сцвярджае,
што яму падабаюцца прапа
новы, якія маскоўскі магнат
зрабіў яшчэ год таму (але ж
хутка адрэагавалі!). “Нам трэ
ба  сумесна  працаваць,  каб
атрымліваць  найбольшую
выгаду ад нашых сумесных
праектаў”, – заявіў кіраўнік
Беларусі.

У  той  жа  дзень  міністр

эканомікі Мікалай Зайчанка
распавёў, што Беларусь раз
лічвае атрымаць ад продажу
дзяржаўнага  мабільнага
аператара БЕСТ не менш за
паўмільярда даляраў. Вера
годны  пакупнік  –  турэцкая
кампанія Turkcell.

20 траўня намеснік стар
шыні  канцэрна  “Белнаф
тахім” Міхаіл Асіпенка паве
даміў,  што  да  канца  году
плануецца  прапанаваць
ураду прыватызацыю “Палім
іра” і “Нафтана”. Разглядаец
ца варыянт продажу акцый
гэтых прадпрыемстваў “адзі
ным гаспадарчым комплек
сам”. Ужо цяпер вядуцца пе
рамовы  з двума  патэнцый
нымі інвестарамі.

Цікавая  атрымліваецца
сітуацыя.  Аляксандр  Лука
шэнка  заўсёды  сцвярджаў,
што  прадаваць  мае  сэнс
толькі тыя прадпрыемствы,
якімі  дзяржава  не  ў  стане
эфектыўна  кіраваць.  Яшчэ
пару гадоў таму “дыяменты”
беларускай прамысловасці,
кшталту  Мінскага  аўтама
більнага заводу ці “Нафтана”,
былі абсалютна недатыкаль
нымі ў сэнсе прыватызацыі.

МАЗ  наогул  баранілі,  як
галоўны скарб. Зусім нядаўна
Лукашэнка  казаў,  што  ад
мовіў  буйному  замежнаму
інвестару, які прапаноўваў
пабудаваць у нашай краіне
яшчэ адзін аўтазавод. Маў
ляў,  навошта  ж  мы  будзем
ствараць  канкурэнцыю
МАЗу? І раптам высвятляец
ца, што завод можа перайсці
пад  кантроль  буйнога  ра
сійскага капіталу.

Канешне, ва ўсіх згаданых
вышэй выпадках справа па
куль не зрушылася далей за
дэкларацыі.  Але  практыка
сведчыць, што калі бакі, на
рэшце, дамаўляюцца, здзелка
афармляецца вельмі хутка.  І
непразрыста. Прыклад таму –
продаж у мінулым годзе маб
ільнага аператара Velcom аў
стрыйскай  кампаніі  праз
кіпрскага пасярэдніка. Дагэ
туль дакладна невядома, хто

і  колькі  грошай  атрымаў  з
гэтай камбінацыі.

Тая  актыўнасць,  якую
ўлады РБ апошнім часам вы
яўляюць у пошуках грошай,
сведчыць, што справы ў эка
номіцы, насуперак афіцый
ным заявам, ідуць не бліску
ча.  Дзяржаўная  запазыча
насць за 2007 год павялічы
лася на 60,3% і перавысіла 5
мільярдаў даляраў. З кожным
годам наша краіна ўсё больш
падсаджваецца  на  крэдыт
ную голку.

Але  пазычаных  грошай
ужо не хапае. Таму паступова
йдзе  распродаж  найбольш
смачных кавалкаў дзяржаў
най маёмасці. Пачалі з Белт
рансгазу,  працягнулі
Velcomам… Хто наступны?

Усе гэтыя аперацыі дык
туюцца  не  эканамічнымі,  а
палітычнымі меркаваннямі.
Бо  з  эканамічнага  пункту
гледжання варта было б не
дамаўляцца з Дзерыпаскам
пры  зачыненых  дзвярах,   а
прапанаваць  адкрыты  тэн
дэр, у якім маглі б паўдзель

МЕСЦА БУДАЎНІЦТВА БІЗНЕС-ЦЭНТРА на вуліцы Танкавай,
Мінск, травень 2008 году. Бізнес-цэнтр будзе ўяўляць сабой два
хмарачосы, гандлёва-забаўляльны комплекс, гатэль вышэйшай
катэгорыі, падземны паркінг на 1,5 тысячы месцаў і жылы 25-па-
вярховы дом павышанай камфортнасці. Кошт аб’екту ацэньваец-
ца ў 220 мільёнаў даляраў. Генеральным забудоўшчыкам высту-
пае «Ітэрабелбуд». У конкурсе на забудову будуць удзельнічаць за-
межныя кампаніі. Між тым, жыхары дамоў на вуліцы Танкавай
выступаюць супраць пабудовы хмарачосаў на месцы сквера.

нічаць  і   Volvo,  і   Mersedes.
Аднак улады заклапочаныя
не  інтарэсамі  краіны,  а
ўласнымі.  Ім патрэбныя та
кія партнеры, ад якіх можна
атрымаць грошы і ў бюджэт,
і ў асабістую кішэню.

Першае  неабходна,  каб
падтрымліваць існуючы палі
тычны рэжым, які нездарма
лічыцца “апошняй дыктату
рай Еўропы”, праз ілюзію даб
рабыту  насельніцтва.  Тым
больш, што пастаўлена амбі
цыйная задача давесці ў 2010
годзе сярэдні заробак да 700
даляраў (зрэшты амбіцыйны
ён толькі па мясцовых мер
ках:  і  ў  Літве,  і  ў  Латвіі,  і  ў
Польшчы ўжо цяпер заробкі
значна вышэйшыя).

Другое патрэбна на выпа
дак, калі ўлада ўсёткі збанк
рутуе. Няглядзячы на дэкла
раваны клопат пра пенсіяне
раў, чыноўнікі яўна не жада
юць самі жыць на адну пен
сію. Таму рыхтуюць асабісты
“залаты запас” пры дапамозе
карупцыйных схемаў.

ВАЛЕРЫ ФІЛІН

Тая актыўнасць,
якую беларускія

ПА ЧЫМ КІЛАГРАМ МАНГА?
АЛЬБО ПРЫВАТНАЯ КАЛЕКЦЫЯ ЗЯНОНА ЛОМЦЯ

Газета  “Советская  Бело
руссия” азадачылася сапраў
ды  няпростым  пытаннем:
чаму  беларуская  цыбуля
каштуе даражэй за афрыкан
скае авакада?

“Откуда такие цены на зау-
рядный, совсем не экзотичес-
кий товар?
— Вы у меня спрашиваете? —
удивилась товаровед универ-
сама “Чкаловский” Татьяна
Антипова, до которой я доз-
вонилась. — Парниково–теп-
личный комбинат продает
нам лук по 16 тысяч рублей за
килограмм. Плюс НДС, 30–про-
центная торговая надбавка...
Согласна, что цена высокая,
но лук расходится хорошо.
Продаем по 5 килограммов в
день, в понедельник, когда не
работают рынки, — до 10 ки-
лограммов. Покупатели ведь
берут не килограммами, а пуч-
ками. 2 тысячи рублей за пу-
чок — не так и дорого.
Самое интересное, что на
минской “Комаровке” цена зе-
леного лука у частника в 5 раз
ниже, чем в универсамах. Вче-
ра, например, его можно было
купить по 4 тысячи. “Берите
свежий лучок, сегодня утром
на своем огороде срезали, —
уговаривала меня продавщица
с характерным говорком юж-
ных районов Брестчины. — Бу-
дете брать много — уступ-
лю”.

(…) в стране не первый год
действует целевая программа
по развитию овощеводства,

под которую выделяются в
том числе и бюджетные, т.е.
наши с вами деньги. Для чего?
Чтобы продавать нам в ито-
ге лук, стоящий дороже экзо-
тических авокадо и манго?”

Як гэта ні смешна, але ад
каз менавіта такі. Каб прада
ваць цыбулю даражэй. Бо за
дача тых, хто распрацоўваў
гэтую мэтавую праграму, не
ў тым, каб спадабацца спа
жыўцу  ці  выбаршчыку.  На
вошта падабацца пакупніку,
калі ён і так купіць? Задача –
забяспечыць шматлікіх чы
ноўнікаў  пасадамі  і  зароб
камі.  Гэта  ў  Індыі  і  Бразіліі
манга  расце  без  дапамогі
праграм.

А “Рэспубліка” тым часам
шукала адказ на пытанне, як
перамагчы  імпартазалеж
насць.  І знайшла яго на па
сяджанні  калегіі  Камітэта
дзяржкантроля, якое адбыло
ся ў Гомелі.

“Изготовленный в России
топор за 25 тысяч рублей, гер-
манская скалка для раскатки
теста по такой же цене, дере-
вянные игрушка из Китая за 17
600 рублей, ручка для слесар-
ного молотка из Польши… Та-
кого рода “коллекция”  импор-
тных товаров из более чем
трех десятков наименований
была  представлена на одном
из стендов выставки в Го-
мельском областном обще-
ственно-культурном центре,
где проходило заседание колле-
гии Комитета госконтроля.

Значительную часть экспона-
тов этого стенда собрал лич-
но во время поездок по респуб-
лике председатель КГК Зенон
Ломать.

 –  Это что, компьютер,
который трудно собрать у
нас в республике?! – ставил ре-
зонный вопрос руководитель
контрольного ведомства. – В
данном случае разговор идет о
выпуске простейших потре-
бительских товаров, о быто-
вых мелочах. Но ведь наша
жизнь начинается с мелочей, а
в итоге – копейка к копейке –
образуются огромные суммы
валюты, нерационально из-
расходованной для закупки
аналогичной продукции за пре-
делами страны”.

Калі старшыня дзяржкант
ролю спадар Ломаць пачаў
асабіста канфіскоўваць сяке
ры, скалкі і малаткі, дык хутка
зажывем! Пажадаем яму по
спеху ў працы.

А вось тыднёвік “7 дней”
чарговы  раз  абрынуў  гнеў,
што накіпеў у душах простых
грамадзянаў, на ЗША.

“На подготовительном
этапе страну, выбранную в ка-
честве объекта воздействия,
наводняют эмиссары различ-
ных неправительственных
организаций, фондов и, разу-
меется, агенты специальных
служб США и их союзников. Под
их непосредственным руко-
водством и на выделяемые
ими деньги формируется кос-
тяк будущих “революционных

сил”. Далее — пропаганда. С
точки зрения успешного про-
ведения цветного переворо-
та, очень важно выстраива-
ние негативного образа дей-
ствующего главы государства
либо противника по предсто-
ящим выборам. Президент —
враг “либеральных ценнос-
тей”, препятствующий вхож-
дению страны в число просве-
щенных и зажиточных. Он —
авторитарный лидер ста-
линского, коммунистического
толка. Он — тайный поклон-
ник Гитлера. Он — ретроград,
не умеющий управлять эконо-
микой и культурой. Он — жес-
токий и вероломный дикта-
тор, сажающий в тюрьму
своих политических против-
ников. Продолжать можно до
бесконечности и полного аб-
сурда (…)

Именно таким образом (с
незначительными отличия-
ми) были осуществлены пере-
вороты в Сербии и Грузии, по
такому сценарию развивались
события на Украине (…) Древ-
ние римляне, чтобы узнать
“Кто виноват?”, предлагали
ответить на вопрос “Кому
выгодно?” В случае с “цветны-
ми революциями” ответ на-
прашивается лишь один —
США”.

Скажыце, а што ў пералі
чаных  характарыстыках
“дыктатара”  няпраўда?  А
хіба ў нас перамагла “каля
ровая рэвалюцыя”? Ці ў нас
эканамічная  сітуацыя  па
ляпшаецца?  Тое,  што  ва
ўсім  вінаватыя  ЗША,  гэта,
канечне,  выснова  надзвы
чай арыгінальная. Але ў не
чым  і  справядлівая.  Усё  ж,
недастаткова ЗША змагаюц
ца за нашу дэмакратыю.

АЛЕСЬ КАНЮЦІЧ

ПРА ЖЫЦЦЁ НАША СКЛАДАНАЕ

На  мінулым  тыдні  на
Радыё Свабода ў перадачы
“Пражскі  акцэнт”  гаварылі
пра  так  званыя  выбары  ў
так  званы  парламент,  што
адбудуцца  сёлета  ўвосені.
Удзельнікі выказвалі розныя
прапановы: адны за тое, каб
увязацца  ў  гэтую  гульню,
іншыя – за байкот. А бедны
слухач  слухаў  гэта  ўсё  і
думаў:  і так зле і так кепска.

І   толькі  адно  бясспрэчна
добра. Добра, што ёсць та
кое  Радыё  Свабода  і  на  гэ
тым радыё ёсць добрыя пе
радачы,  і можна паслухаць
спрэчку разумных людзей,  і
самому  падумаць  пра
жыццё  наша  складанае.
Вось такі з гэтага ўсяго адз
іны пазітыў.

Я ўжо хваліў Радыё Пало
нія, якое абвясціла конкурс

для слухачоў – нас просяць
прыслаць смешныя прыкла
ды, калі сутыкаюцца польская
і беларуская мовы, а за гэта
рэдакцыя абяцае выслаць па
дарунак —польскабеларускі
слоўнічак. Адно што не смеш
на – у эфіры ўвесь час круці
цца  адна  і  тая  ж  абвестка.
Смешны прыклад, паўтораны
сто разоў, траціць сваю смя
хотнасць. Можа, рэдакцыя не

Саюздрук

Радыёхвалі

мае чаго агучыць, дык прапа
ную некалькі прымавак, запі
саных  на  Віленшчыне,  дзе
штодня сутыкаюцца беларус
кая і польская мовы:

На глове фрызуры, а на дупе
дзюры.

Салому еж, але фасон тшы-
май.

Служка, вылезь з-пад лужка,
падай пану лапці.

СЯРЖУК ВІТУШКА

НА ГЛОВЕ ФРЫЗУРЫ, А НА ДУПЕ ДЗЮРЫ

№115, 22-29.5.2008 г.

НЕ НАША ПРЫГАЖОСЦЬ
ЗАГАДКА КАСЦЁЛЬНАГА КВЕТНІКА

Мы стаялі і разглядалі ста
вок ля касцёла Святога Язэпа ў
Воршы – было цікава, у чым
там растуць лотасы, і наогул,
як ўсё зроблена? Кветнік ля
касцёла – надзвычайная з’ява
ў нашым горадзе, у якім калі
з’явіцца  нешта  прыгожае  й
новае, дык адразу ж б’ецца, ла
маецца і выкарчоўваецца (калі
гэта  ў  зямлі).  Гэта  тычыцца
ўсяго:  прыбіральняў, ліхтароў,
пляжных “грыбкоў”, лавак, ага
роджаў і г.д. Я спрабавала вы
явіць заканамернасць, быц
цам бы ўсё зламанае нічога не
звязвае… Нічога, апрача пры
гажосці і навізны.

Дык вось, кветнік каля кас
цёла для мяне загадка. Альбо
на  яго  не  робяць  напады
вандалы, альбо ксяндзы веда
юць, як вырашаць пытанне з
вандаламі. Альбо там хутка
ўсё  аднаўляюць.  Нават  ма

ленькія бутэлечкі ад настойкі
баярышніка  (найтаннейшы
алкагольны напой – “меды
цынскі каньяк”) ляжаць пад
плотам з іншага боку. Таму я
часта хаджу глядзець на гэты
цуд пасярод развалу.

І вось стаялі мы так і гляд
зелі,  калі  да  нас  падышла
жанчына. Як кажуць,  інтэлі
гентнага выгляду, я спачатку
падумала,  што  яна  накіро
ўваецца  ў  касцёл,  але  не,
жанчына спынілася і завяла з
намі размову.

—  Нядоўгі  час  застаўся
для ўсё гэтай прыгажосці…

— Чаму?
—  Хутка  прыедзе  Лука

шэнка і навядзе парадак…
— Які парадак?
— Ну, хто гэта такое даз

воліў? Яны адхапілі столькі
зямлі  і   робяць  на  ёй,  што
хочуць.

—  А  што  тут  трэба
зрабіць?

— Праход каля рэчкі, каб
людзі хадзілі… А такая пры
гажосць можа быць толькі ў
цэнтры горада на плошчы, а
не ў іх.

Цікава,  што,  адчуваючы
нашу нязгоду, жанчына ад
стойвала сваю пазіцыю дас
таткова  цывілізавана  –  не
крычала, не брыдкасловіла і
нават не выказвалася ў наш
адрас. Засталося ясным адно
– прыгажосць можа быць ў
спецыяльна  вызначаным
дзяржавай  і  прэзідэнтам
месцы, усё астатняе – непа
радак, з якім трэба змагацца.

Замест адгадкі я атрымала
яшчэ адна загадку. Я ведаю
яшчэ адну падобную – зма
ганне з дрэвамі, але пра гэта
ў іншы раз…

ПАЛІНА КАЧАТКОВА

БЕЛАРУСЫ МОГУЦЬ
ЗДЗІЎЛЯЦЬ СВЕТ

Фотафакт

ЧАРГА ПЕРАД ПАЧАТКАМ АКЦЫІ “НОЧ МУЗЕЯЎ” каля будынка Нацыянальнага мастацкага
музея Беларусі. Мінск, 17 траўня 2008 году. Ноч музеяў традыцыйна праводзіцца напярэдадні
Міжнароднага Дня музеяў, які адзначаецца 18 траўня. Традыцыя начнога прагляду нарадзілася ў
Францыі. Мэта падобных акцыяў – даць магчымасць небагатым людзям бясплатна знаёміцца з
шэдэўрамі мастацтва. За ўваход у Нацыянальны мастацкі музей гэтым разам, праўда, бралі пла-
ту ў 2500 рублёў, каб “адсекчы” выпадковую публіку. Аднак, жадаючых наведаць музей, дзе зараз эк-
спануецца выстава керамікі Пікасо, сабралася вельмі шмат. Музей зачыніўся ў дзесяць хвілін на
першую гадзіну начы. Астатнія музеі ў Мінску зачыніліся яшчэ раней.

“Беларусы могуць не
толькі выганяць замежных
амбасадараў і збіваць павет-
раныя шары, а яшчэ й ства-
раць унікальныя кніжныя
праекты, якія здзіўляюць Еў-
ропу і свет”, – сказаў літара
тар  і   кнігавыдавец
Уладзімір Сіўчыкаў з нагоды
прэзентацыі 28моўнага еў
раслоўніка,  якая  адбылася
20 траўня ў Мінску.

Дваццацівасьмімоўны Еў
раслоўнік – выданне ўнікаль
нае.  Яго  прыдумаў  і  склаў
філолаг і перакладчык Лявон
Баршчэўскі. Дагэтуль у свеце
самым  шматмоўным  быў
сямнаццацімоўны  слоўнік.
Падобнага  выдання  нідзе
больш няма, і гэтым белару
сы  здзівілі  бібліятэкі  еўра
пейскіх краінаў, якія ўжо ат
рымалі  беларускі  еўрас
лоўнік.

Спачатку  ў  ім  падаюцца
словы на беларускай мове,
затым на лацінскай – як кла
січнай, з якой выраслі многія
сучасныя еўрапейскія мовы.
А далей яны ідуць у алфавіт
ным парадку: англійская, бал
гарская, вугорская, грэцкая,
дацкая,  ірландская,  ісландс
кая,  іспанская,  італьянская,
латышская, літоўская, маль
тыйская, нарвежская, нідер
ландская, нямецкая, парту
гальская, польская, румынс
кая, славацкая, славенская,
фінская,  французская,  хар
вацкая, чэшская, шведская,
эстонская.

Паводле Уладзіміра Сіўчы
кава, мэта гэтага выдання –
паказаць еўрапейскасць бе
ларускай мовы і культуры ў
вельмі  канкрэтны  спосаб:
“Гэта спроба наблізіць нашу
мову да патэнцыйных чыта
чоў  беларускіх  тэкстаў  у
краінах Еўропы, а беларуска
га  карыстальніка  павесці  ў
багаты  свет  еўрапейскіх
моваў”.

Паводле Радыё Свабода

ШАНОЎНЫЯ ЧЫТАЧЫ! КАБ ГАЗЕТА “СВАБОДА” ПРЫХОДЗІЛА ДА ВАС РЭГУЛЯРНА І

ДОБРЫМ ДРУКАМ, РЭДАКЦЫІ ПАТРАБУЕЦЦА ВАША ПАДТРЫМКА. НАКІРОЎВАЙЦЕ, КАЛІ

ЛАСКА, ВАШЫ АХВЯРАВАННІ ЗВЫЧАЙНЫМ ПАШТОВЫМ ПЕРАВОДАМ НА АДРАС:

НЕ СВАІМ ГОЛАСАМ
ВЫБАРАМ МОВЫ КІРУЮЦЬ УЛАДЫ

Мы ўжо прывыклі да таго,
што  прадстаўнікі  Беларусі
на конкурсах Еўравізіі спя
ваюць  паанглійску  ці  па
расійску, толькі не пабела
руску. Сітуацыя звяртае на
сябе ўвагу ўжо хоць бы таму,
што яна ўнікальная. Калі не
лічыць  англійскай  мовы,
якая лічыцца тут універсаль
най, дык ніводзін іншы прад
стаўнік ніякай іншай краіны
ніколі не выступае на мове
суседняй дзяржавы. Толькі
беларусы, маючы сваю бела
рускую мову, упарта спява
юць  парасійску.  Асабліва
гэта  тычыцца  дзіцячай  Еў
равізіі. Чаму?

Гэтай праблеме прысве
чана апытанне на  інтэрнэт
старонцы  нашай  газеты
(svabodaby.net). На момант
выхаду гэтага нумару “Сва
боды”  большасць  чытачоў
(52%) выказалі меркаванне,
што “Папса не гучыць пабе
ларуску”. Можна з імі пагад
зіцца. Але, з іншага боку, калі
мова  выкарыстоўваецца

толькі ў высокіх жанрах ма
стацтва, дык гэта для яе сво
еасаблівае  гета.  У  жывой
мове  павінны  развівацца
ўсе стылі і лексічныя пласты.
Жывая  мова  павінна  ўжы
вацца і паэтам і бюракратам
і  прадаўцом  у  краме  –  ва
ўсіх  сферах  жыцця.  Інакш
яна непазбежна ператвара
ецца  ў  латынь  –  бясконца
нам дарагую, але мёртвую.

Другі папулярны адказ –
“Гэта палітыка ўладаў РБ”, –
набраў 19%. І столькі ж адка
залі: “Еўравізія даўно страці
ла цікавасць, яе не варта аб
мяркоўваць”.  Нарэшце,  10
адсоткаў  чытачоў  выбралі
варыянт:  “Гэта пытанне ка
мерцыі і рэкламы”.

Трэба сказаць, што ўсе гэ
тыя  матывы  –  другасныя  ў
параўнанні з прэстыжам на
шай краіны і вядомасцю яе ў
свеце,  што  і  заклікана  дэ
манстраваць  Еўравізія.  Не
сакрэт,  што  дагэтуль  у
многіх еўрапейскіх краінах
Беларусь  лічаць  не  самас

тойнай  дзяржа
вай,  а  часткай
Расіі. І выступаю
чы  парасійску,
прадстаўнікі Бе
ларусі не разбу
раюць гэтае па
мылковае  ўяў
ленне, а наадва
рот, умацо
ў в а ю ц ь
яго.

Заста
ецца  ад
к а з а ц ь
на  пы
танне:
што

для  нас  важней  –  прэстыж
нашага народа і нашай краі
ны  на  міжнароднай  арэне,
ці  “палітыка  ўладаў  РБ”  і
“пытанні камерцыі”? У гэтым

ЯК ВЫ ЛІЧЫЦЕ - ЦІ ЁСЦЬ У БЕЛАРУСІ МАФІЯ?

ВАШЫ АДКАЗЫ Ў НАСТУПНЫМ НУМАРЫ

простым,  на  першы  по
гляд, пытанні, закладзе

на  глыбокая  прабле
ма.  Калі  пытанне
ўзнікае,  значыць,

п а м і ж
п р э с т ы ж а м

Беларусі і па
літыкай  яе

ўладаў існуе су
пярэчнасць?  А
гэта, у сваю чаргу,
пераводзіць нашу

дыскусію ў плоскасць палі
тыкі. А калі так, дык, выгля
дае,  і  сапраўды  выбарам
мовы кіруюць улады.

Аглядальнік


